PRUFISSORI

. Scopi cumunicativi :

. Sprima a fraquenza (pà un fattu, un evenimentu...)

. Sprima a pussibilità, l’ipotesi
. Sprima un fattu abituali, passatu o da vena

. Parlà di a famiglia

. Capiscia un filmettu di « Facciacce » senza i sottutituli è essa capaci à rifà ni u cumentu

.U ducumentu: 1’06’’

.Capiscitura: 

U prufissori si pudarà ghjuvà da l’esercizii interattivi.

1. Glubali :

. À i sculari li si dumanda di dì tuttu ciò ch’eddi poni nantu à u filmettu (discrizzioni, paroddi, pezzi d’infrasati...). À pocu à pocu si ghjugni à una discrizzioni fundia di a situazioni, di i parsunaghji è di l’assestu filmicu.
2. À pezzi :

.Si faci a discrizzioni di ogni situazioni : a mamma chì aspetta, u telefonu, u pacchettu, u figliolu chì hà bitu.  
.Studiu di a lingua :

. Esercizii interattivi Studi@lingua.

 .A fraquenza : sempri, mai, ogni tantu, ogni volta, à quandu sì à quandu nò, certi volti, à spessu, un ghjornu à mesi, ….

. A famiglia : u lessicu di a famiglia (da a famiglia stretta à a famiglia allargata). I strutturi « chì (li) veni ? », « quantu seti di famiglia ? », « di quali sei ? ». U vucativu pà i parenti : o Mà, o cucì.... . 
. U pussessivu : aghjettivu è prunomi. 
. A struttura verbu+ da + infinitivu : fà da manghjà, ci hè da rida...  
. A pripusizioni da : l’urighjina (veni da Bastia, u vecu da a me casa), a causa (si torci da a fami, piengu da a risa), a manera (si vesti da principessa, ti pigliu da cunfidenti), l’agenti  (hè magnatu da i topi, travaglia da par eddu).
. U prisenti di l’indicativu

. U passatu cumpostu

Funulugia/Phonologie :
. [k], [t]: si pudarà spiicà a diffarenza di prununcia di sti funemi sicondu i lochi ([kk]/[k] [g],  [tt]/ [t] [d]
. U rutacisimu : si cercani l’esempii in u filmettu (colpu, volta) poi altri esempii (vultà, qualcosa, qualchisia,qualchì, calciu, polpa...).
. A svucalatura : sò da truvà in u filmettu : surtita, nustrale, segna, colpu, notte, scurderia, corne, corsu, volte.  Si pudarà ricaccià a recula di a svucalatura : o/u in a maiò parti di l’isula, e/i in parechji lochi, es : aspittà/aspetta) è fà truvà altri esempii à i sculari (truvà,  sunà, purtà, fiori, ochju, circà, aspittà,ventu, denti, ziteddu, paesi... .
.Pruduzzioni à bocca (discorsu cuntinuvu) : 

U sughjettu pò ghjuvà da pruduzzioni scritta.
.Rifà u cumentu (a voci « off ») di u filmettu di Facciacce « a mamma corsa ».
.Prisintà un parenti o un amicu caru nantu à u mudeddu di u filmettu. Si pò rializà un filmettu fendu u cumentu nantu à u mudeddu di « a mamma corsa ».
.Pruduzzioni à bocca (discursata) :

U sughjettu pò ghjuvà da pruduzzioni scritta.
.Invintà una cuntrastata trà a mamma è u figliolu di u filmettu di Facciacce « a mamma corsa ».

.Fà una cuntrastata nantu à i rilazioni trà ziteddi è genitori.
.Cultura :

.Esercizii interattivi di Studi@lingua.

. L’ochju, u segnu :
L’ochju à Tavera en 1970, ducumentu INA
. A maghjina di a mamma in Corsica:
· Facciacce : A nova mamma corsa  www.facciacce.com
· Detti : « L’amore di una mamma hè spessu smisuratu » . « À chì dici ch’eddu ti teni più ch’à mamma t’inganna ». « Per dì « mamma », s’appiccianu e labbre duie volte ».                                                                                                                                                                                                                                                                                                                                                                                                                                                                                                                                                                                 
· Paragunà a mamma corsa cù a mamma ghjudea è/o a mamma in u Maditarraniu.
.Valutazioni (fiscia scularu) 
